
ABŞ-ın yeni təhlükəsizlik arxitekturası 
Azərbaycan bu m�stəvidə mərkəzi yerdədir

Qlobal təhlükəsizlik sistemi artıq XX əsrin siyasi terminologiyası ilə izah 
oluna bilən reallıq deyil. “Liberal beynəlxalq nizam” və ya “qaydalara əsas-
lanan sistem” kimi anlayışlar normativ iddia olaraq qalır, lakin real güc mü-
nasibətlərini açıqlamır. Çünki beynəlxalq davranışı artıq konkret maraqlar, 
regional güc balansları və situativ koalisiyalar müəyyənləşdirir. Qaydalar 
isə əksər hallarda artıq formalaşmış güc münasibətlərinə sonradan norma-
tiv əsas qazandıran legitimləşdirici pərdə funksiyasını daşıyır. Məhz burada 
ABŞ-ın əsas dilemması üzə çıxır: qlobal nizamın memarı olmaq iddiası yerini 
parçalanan beynəlxalq sistemdə öz təhlükəsizliyini minimum risklə necə tə-
min etmək məsələsinə verir"

Bu baxımdan Tramp dövrü ABŞ döv-
lətinin geosiyasi reallıqları açıq şəkildə qə-
bul etdiyi və strateji yönünü sərgilədiyi bir 
mərhələ kimi dəyərləndirilməlidir. ABŞ ilk 
dəfə açıq şəkildə nümayiş etdirdi ki, qlo-
bal təhlükəsizlik onun üçün ideoloji mis-
siya və ya universal prinsip deyil, konkret 
resurs–risk balansı ilə ölçülən bir mexa-
nizmdir. Yəni Vaşinqton hər hansı bir regi-
ona müdaxilənin faydasını və riskini dəqiq 
hesablayır, yalnız simvolik və ya normativ 
öhdəliklərə görə hərəkət etmir. Qərarlar 
konkret nəticələr və regionda balansı qoru-
maq imkanları əsasında verilir.

Yeni təhlükəsizlik arxitekturasının 
mərkəzində sadə, amma sərt məntiq da-
yanır: ABŞ hər bölgədə regional dayaq 
nöqtələri üzərindən təsirini qorumaqla güc-
lü qala bilər. Burada söhbət öz regionunda 
balans yarada bilən aktorlardan gedir. ABŞ 
üçün təhlükəsizlik artıq “hamını qorumaq” 
öhdəliyi deyil� təhlükəsizlik düzgün se-
çilmiş nöqtələr vasitəsilə qeyri-sabitliyin 
idarə olunmasıdır. Məhz bu məntiq Cənubi 
Qafqaza olan baxışı dəyişdirir. Uzun illər 
bu region ABŞ strateji planlamasında ya 
Rusiya təsir zonasının kənarı, ya da Orta 
Şərqə bitişik ikinci dərəcəli məkan kimi 
dəyərləndirilirdi. Lakin yeni təhlükəsizlik 
arxitekturasında Cənubi Qafqaz periferiya 
olmaqdan çıxaraq geosiyasi keçid zonası 
statusu qazanır. Cənubi Qafqaz Rusiya, 
İran, Türkiyə və Qərb arasında kəsişən, 
amma heç birinin tam nəzarətində olmayan 
nadir məkanlardan biridir.

Keçid zonasının mərkəzində isə Azər-
baycan dayanır. Qeyd etməliyik ki, ABŞ 
üçün əsas kriteriya funksionallıqdır. Azər-
baycan regionda öz təhlükəsizlik gündə-
mini özü formalaşdıra bilən, münaqişə və 

sabitlik arasında passiv obyekt kimi yox, 
aktiv qərarverici kimi çıxış edən dövlət-
dir. Azərbaycan Cənubi Qafqazda nə Ru-
siyanın forpostudur, nə də Qərbin ideoloji 
layihəsi. Rəsmi Bakı regional balansın 
içindən çıxan, amma balansı dəyişə bilən 
aktordur. ABŞ yeni təhlükəsizlik arxitek-
turasında məhz belə dövlətlər əsas dayaq 
nöqtəsinə çevrilir: səssiz, amma çəkisi 
olan� müstəqil, amma proqnozlaşdırılan.

Bəs, Trampdan sonra ABŞ təhlükəsiz-
lik siyasətində nə dəyişdi" Donald Tram-
pın NATO-nu açıq tənqid etməsi, müttə-
fiqlərdən daha çox maliyyə öhdəliyi tələb 
etməsi və ABŞ-ı “daxilə qapanan” güc 
kimi təqdim etməsi çox vaxt əsas dəyişik-
lik kimi göstərilir. Lakin bunlar dəyişimin 
səsli tərəfidir. Əsas transformasiya isə səs-
siz və daha dərindir. Əslində, Tramp döv-
ründə dəyişən ABŞ-ın təhlükəsizliyə baxış 

məntiqidir. ABŞ ilk dəfə açıq şəkildə qəbul 
etdi ki, Avropanın qorunması Vaşinqtonun 
qlobal gücünü artırmır, əksinə, resurslarını 
yayındırır. Uzun illər “kollektiv təhlükəsiz-
lik” adı altında ABŞ öz gücünü universal 
sığorta mexanizminə çevirmişdi. Tramp 
dövrü bu mexanizmin ABŞ üçün artıq iş-
ləmədiyini açıq şəkildə üzə çıxardı. Va-
şinqton Avropa müttəfiqlərinin müdafiəyə 
maliyyə və resurs baxımından daha çox 
töhfə verməsini tələb etdi və NATO-nun 

üzvləri ilə bağlı risk–gəlir balansını yeni-
dən hesabladı. Eyni şəkildə demokratiya 
ixracı anlayışı da təhlükəsizlik doktrinası-
nın mərkəzindən çəkildi. ABŞ üçün aydın 
oldu ki, siyasi model ixracı nə regional 
sabitlik yaradır, nə də ABŞ-ın özünə qarşı 
riskləri azaldır. Əksinə, ideoloji müdaxilə 
çox vaxt yerli reallıqlarla toqquşur və Va-
şinqtonu idarə edə bilmədiyi proseslərin 
içinə çəkir. 

Donald Tramp dövrünün ən mühüm, 
amma ən az etiraf edilən nəticəsi regional 
münaqişələrə münasibətdə baş verdi. Ağ 
Ev anladı ki, ideoloji mövqedən müdaxilə 
etdiyi hər münaqişə onun manevr imkan-
larını daraldır. Normativ mövqe tutduqca, 
kompromis imkanlarını itirir və tərəflərdən 
birinə çevrilir. Yeni yanaşma isə ABŞ-ı 
balansın memarı kimi saxlamağa hesab-
lanıb. Məhz bu səbəbdən Tramp dövrü 

ABŞ təhlükəsizlik siyasətini normativ 
güc statusundan çıxarıb geosiyasi realizm 
müstəvisinə qaytardı. Yeni modeldə ABŞ 
regionlara “öz problemi” kimi yox, öz ma-
raqlarını qoruyan mexanizmlər kimi baxır. 
Vaşinqton üçün əsas sual budur: bu regi-
onda balansı kim yarada bilər və ABŞ-ın 
iştirakı minimum resursla necə maksimum 
təsir göstərə bilər" Cavab isə birbaşa regi-
onal ağırlıq mərkəzləridir.

Cənubi Qafqaz bu baxımdan uyğun re-
giondur. Məhz bu nöqtədə Azərbaycan önə 
çıxır. Azərbaycan regional proseslərə real 
təsir göstərən, münaqişə və sabitlik ara-
sında nəticə yarada bilən aktordur. ABŞ-ın 
yeni təhlükəsizlik arxitekturasında belə ak-
torlar əsas dayağa çevrilir. Vaşinqton üçün 
ideal regional tərəfdaş nə ideoloji baxım-
dan “ən yaxın”, nə də siyasi baxımdan “ən 
asılı” dövlətdir. İdeal tərəfdaş öz qərarları-
nı özü verən, regionda hegemonluq iddiası 
daşımayan, amma mövcud balansı dəyiş-
mək gücünə malik aktordur. Bu kombina-
siya ABŞ üçün strateji dəyər yaradır.

Azərbaycan bu baxımdan Cənubi 
Qafqazda istisna mövqedədir. Birincisi, 
Bakı artıq regional proseslərin subyek-
tidir. 2020 və 2023-cü illərdə baş verən-
lər göstərdi ki, Azərbaycan mövcud sta-
tus-kvonu dəyişə bilən dövlətdir. ABŞ 
üçün bu həlledici məqamdır, çünki Va-
şinqton zəif, daimi xarici dəstək tələb edən 
tərəfdaşlarla uzunmüddətli təhlükəsizlik 
modeli qura bilmir. Yeni təhlükəsizlik arxi-
tekturası isə öz təhlükəsizliyini özü təmin 
edə bilən dövlətlərə söykənir.

ABŞ regionda birbaşa hərbi və siya-
si məsuliyyət daşımaq istəmir� o, balansı 
yerli aktorların yaratmasını üstün tutur. 
Azərbaycanın müstəqil qərarvermə qabi-
liyyəti Vaşinqtonun manevr sahəsini geniş-
ləndirir. İkinci mühüm amil Azərbaycanın 
geosiyasi mövqeyidir. Qərb–Rusiya–İran 
üçbucağında Bakı neytraldır, amma passiv 
deyil� müstəqildir, amma proqnozlaşdırı-
landır. ABŞ üçün əsas təhlükə davranışı 
qeyri-müəyyən olan tərəfdaşdır. Azər-
baycan isə strateji davranışında ardıcıldır 
və bu, Vaşinqton üçün etibarlılıq yaradır. 
Üçüncü və bəlkə də ən strateji amil Azər-
baycanın real güc faktorudur. Azərbaycan 
enerji, logistika və təhlükəsizlik xətlərinin 

kəsişdiyi məkandır. Enerji marşrutları, 
Orta Dəhliz, regional nəqliyyat xətləri və 
təhlükəsizlik koordinasiyası Bakını xəritə 
üzərində, funksional qovşaq edir. 

Eyni zamanda, Azərbaycan Tehrana 
qarşı müharibə ritorikası aparmır, lakin 
geosiyasi çəkisini elə qurur ki, regionda 
İranın manevr imkanları avtomatik məh-
dudlaşır. ABŞ üçün bu yanaşma xüsusilə 
dəyərlidir, çünki Vaşinqton İranla birbaşa 
qarşıdurmanın regionu nəzarətdən çıxa-
ra biləcəyini yaxşı anlayır. Azərbaycanın 
davranışı isə gərginliyi artırmadan balans 
yaradır. Qərb istiqamətində də Bakı fərqli 

model təqdim edir. Azərbaycan Qərbə in-
teqrasiya şüarını daxili sabitliyi riskə ata-
caq ideoloji layihəyə çevirmir. 

Son olaraq qeyd edək ki, ABŞ-ın yeni 
təhlükəsizlik arxitekturası böyük koalisi-
yalar və universal öhdəliklər üzərində qu-
rulmur. Yeni təhlükəsizlik sistemində Cə-
nubi Qafqaz kənar və ikinci dərəcəli zona 
olmaqdan çıxaraq strateji keçid nöqtəsinə 
çevrilir. Və bu keçid nöqtəsində ABŞ üçün 
əsas sual bir qədər praktiki səslənir:bölgə-
də sabitliyi kim özü yarada bilir"

Qlobal proseslərin istiqaməti göstərir 
ki, bu sualın cavabı getdikcə daha aydın 
şəkildə formalaşır və bu cavab ABŞ-ın 
yeni təhlükəsizlik arxitekturasında Azər-
baycanın rolunu struktur zərurət kimi möh-
kəmləndirir.

ùəbnəm ZEYNALOVA, 
;Q-nin siyasi analitiki, 

siyasi elmlər üzrə fəlsəfə doktoru

Kreml keçmişlə vidalaşmağa tələsmir
ømSeriya iddialarÕ 5usiyanÕn Sroblemlərini kəskinləúdirir

Azərbaycan Şimal qonşusundan gördüyü və son 30 ildə üzləşdiyi bütün 
haqsızlıqlara, ədalətsizliyə baxmayaraq, xoşməramlı əlini ona tərəf uzadır, 
qarşı tərəf isə sanki bunu görməzdən gələrək otuz, əlli, yüz il əvvəlki imperiya 
ambisiyalarından qurtulmağa çətinlik çəkdiyi bir yana, hələ də ölkəmizə qar-
şı məkrli planlarını işə salmaq barədə düşünür. 

Məhz Rusiyanın günahı üzündən baş 
vermiş məlum təyyarə qəzasından sonra 
Azərbaycanın ikitərəfli münasibətlərdə ya-
ranmış sərinləməni isitmək üçün mümkün 
bütün addımları atmasına baxmayaraq, 
bölgədə əvvəlki mövqeyini və təsir rıçaq-
larını itirməkdə olan Moskva bundan ya-
ranan hirsini sanki Cənubi Qafqaz ölkələ-
rinin üstünə tökmək istəyir. Təəssüf ki, bu 
zaman, o, diplomatiyada qəbul olunan və 
olunmayan ən müxtəlif üsullardan yarar-
lanır. 

Yazımız “qurşaqdan aşağı” üsulla-
rı özünün fəaliyyət prinsipinə çevirmiş 
“Rossotrudniçestvo”nun üzdəniraq plan-
ları barədədir. Kremlin çətiri altında ça-
lışdığı şübhə doğurmayan bu təşkilatın 
xarici ölkələrdə hansı xarakterli fəaliyyətlə 

məşğul olduğunu bilməyən yoxdur. Rusi-
yanın xüsusi xidmətlərinin təlimatlarına 
köklənən “Rus evləri”nin Azərbaycandan 
savayı, onlarla ölkədə də qadağan olundu-
ğunu, əməkdaşlarının saxlanıldığı barədə 
qəzetimiz dəfələrlə yazıb. “Rossotrudni-
çestvo”nun Avrasiya və Rusiya Humanitar 
Missiyası ilə birgə Qarabağı tərk etmiş in-
sanlara dəstək layihəsi var imiş. İndi onun 
müddəti, ən azı, 2026-cı ilədək uzadılıb. 
Rəsmi səbəb kimi “davamlı müraciət axı-
nı” göstərilir.

Bu barədə mediaya açıqlama verən 
“Rossotrudniçestvo” rəhbərinin müavini 
İqor Çayka layihənin uzunmüddətli oldu-
ğunu və bunu, guya, “Rusiyanın Qarabağ 
ermənilərinin yanında yer aldığını göstər-
mək” istəyi ilə izah edib. Onu da bildirib 

ki, “Rossotrudniçestvo” Ermənistanda 
Qarabağı tərk etmiş vətəndaşların şəx-
si məlumatlarını toplayır. Maraqlıdır ki, 
bunu Ermənistan hökuməti də təsdiqlə-
yib. Rəsmi mənbələrin bildirdiyinə görə, 
insanlardan pasport, doğum haqqında şə-
hadətnamə və digər sənədlərin surətlərini 
təqdim etmələri xahiş olunur. Hələlik bu 
məlumatların humanitar yardım göstər-
mək adı altında toplandığı iddia edilir. 
Sual özü ortaya atılır: Qarabağı tərk etmiş 
erməniləri niyə “Rossotrudniçestvo” siya-
hıya alır" İkinci isə düşündürücü sualdır: 
məqsəd Qarabağ ermənilərinin qayğısına 
qalmaqdır, yoxsa onlardan siyasi alət kimi 
yararlanmaq"

ARAYIŞ: Rusiya Xarici İşlər Nazirli-
yinin yurisdiksiyasında olan “Rossotrud-
niçestvo” dünyanın 80 ölkəsində 96 xarici 
missiya ilə təmsil olunur. Bu qurum 2021-
ci ildən həm də “Rus evi” adı kimi tanınır. 
“Rossotrudniçestvo”nun rəsmi Vikipediya 
səhifəsində yazılıb: “Rossotrudniçestvo” 
və onun xarici qurumlarının fəaliyyəti 
beynəlxalq humanitar əməkdaşlıq dövlət 
siyasətinin həyata keçirilməsinə və müasir 
Rusiya haqqında obyektiv anlayışın xaricə 
yayılmasına kömək etməyə yönəlib”.

* * *
Bu, şübhəli olduğu qədər də ciddi 

 faktdır: 2023-cü ilin sentyabr ayından 
sonra Qarabağı könüllü şəkildə tərk edən 
ermənilərin “dosyeləri” ruslar tərəfindən 
toplanır. “Rossotrudniçestvo”nun Ermə-
nistanda həyata keçirdiyi və aşkar təxribat 
xarakterli bu layihənın adı humanitar yar-
dım kimi qeyd olunsa da, aydın məsələdir 

ki, gizli məqsədlərə hesablanıb. Maraqlıdır 
ki, müharibə şəraitində olan Rusiyanın ək-
sər əhalisi ehtiyac içərisində yaşadığı hal-
da, bu üzdəniraq təşkilat ermənilərə hələ 
də yardım edir. Bu “humanitar missiyanın” 
Qarabağı könüllü tərk etmiş erməniləri 
əhatə etməsi isə böyük suallar doğurur. 
Görünən odur ki, bu, Kremlin ermənilərə, 
sadəcə, humanitar yardımı olmayıb, onlar-
dan gələcək təxribatlarında baza kimi ya-
rarlanmaq planlarından xəbər verir.

* * *
“Humanitar yardımın” arxasında han-

sı niyyətlərin gizləndiyini ehtimal etmək 
çətin deyil. Moskva Qarabağı könüllü tərk 
edən ermənilərə “istifadəyə yararlı xam-
mal” kimi baxır. Birinci ehtimal: Moskva 
gələcəkdə ermənilərin Qarabağa qayıdış 
iddialarını körükləməklə Azərbaycana 
təzyiq etmək niyyətindədir. Bu zaman indi 
həyata keçirilən siyahıyaalma, sənədlərin 
toplanması ermənilərin vaxtilə Qarabağda 
yaşadıqlarını sübut edən dəlil kimi istifadə 
oluna bilər. Əslində, Qarabağ erməniləri-
nin uzun müddət Kreml tərəfindən maşa 
kimi istifadə olunduğu bizə yaxşı məlum-
dur. İki əsr bundan əvvəl çar Rusiyasının 
erməniləri Qarabağa köçürməkdə məqsədi 
nə idisə, o, bu gün də dəyişməyib. Fərq 
ondadır ki, indiki vəziyyətdə “Rossot-
rudniçestvo”nun siyahıyaalma planının 
arxasında Ermənistanın daxilində siyasi 
mövcudluğunu bərpa etmək niyyəti də da-
yana bilər. Yəni Moskva qərbyönümlü Pa-
şinyan hakimiyyətinə təzyiq mexanizmini 
formalaşdırmaqda maraqlıdır. Bu baxım-

dan Rusiyanın siyasi strateqləri Qarabağın 
keçmiş erməni sakinlərini manevr imkan-
larını artıracaq alət kimi görürlər. “Ros-
sotrudniçestvo”nun siyahıyaalma oyunu 
ilə erməniləri yenidən təşkilatlandırma-
yacağına kim inanar" Yəni Kreml əvvəlcə 
humanitar yardım bəhanəsi ilə erməniləri 
çətiri altına yığıb, sonra onlardan öz məkr-
li planlarının icraçısı kimi yararlanmaq 
məqsədini güdə bilər. Bununla da Mosk-
va Qarabağı könüllü tərk etmiş erməniləri 
qızışdıraraq sülh prosesini pozmaq istəyir. 

Məsələyə hüquq müstəvisində yanaş-
saq, deyə bilərik ki, Qarabağda yaşamış 
ermənilərin Rusiyaya heç bir aidiyyəti 
yoxdur. Yəni Kremlin “Rossotrudniçest-
vo”vasitəsilə atdığı bu addım nəinki qey-
ri-qanunidir, həm də Azərbaycanın ərazi 
bütövlüyünə və suverenliyinə ziddir. Qa-
rabağdakı ermənilərin siyahıya alınması və 
ya onlara hər hansı formada yardım göstə-
rilməsi yalnız Azərbaycan tərəfindən həya-
ta keçirilə bilər. Çünki Azərbaycan 23 saat-
lıq antiterror əməliyyatından dərhal sonra 
orada yaşamış, amma sonradan Ermənista-
na və ya digər ölkələrə köçmüş ermənilərə 
müraciət etdi və qayıtmaq istəyənlərə geri 
dönmə şansı verdi. Fəqət onlar Bakının bu 
çağırışına cavab vermədilər. Bəzi ekspert-
lər bu məsələdə də Kremlin barmağının 
olduğunu istisna etmirlər. Görünən odur 
ki, imperialist keçmişini unutmağa tələs-
məyən Rusiya hazırda yenidən Azərbay-
cana qarşı müəyyən “oyun ssenariləri”ni 
dövriyyəyə buraxmaq niyyətindədir. 

Qarabağ ermənilərinin siyahıya alın-
ması, onlara humanitar yardım məsələ-
sinin arxasında Rusiyanın Azərbaycana 
qarşı təzyiq mexanizmləri formalaşdırmaq 
cəhdinin dayandığı şübhəsizdir. Amma bu 
xarakterli cəhdlər başlanğıcdan uğursuzlu-
ğa düçardır. Ona görə ki, Azərbaycan daha 
20-30 il əvvəlki Azərbaycan deyil. Müasir 
Azərbaycan bölgədə və dünyada öz sözü-
nü demiş, Türkiyə, Pakistan kimi güclü 
müttəfiqlərə malik, Vaşinqtonun güvəndiyi 
və dəstəklədiyi bir dövlətdir. Bu amillərin 
qarşısında Rusiyanın bu cür düşünülməmiş 
addımlar atması mütləq bumeranq e൵ekti 
yaradaraq və sonda onun özünə qarşı çev-
riləcək. 

“Rossotrudniçestvo”nun Rusiyanın 
xüsusi xidmət orqanları ilə əlaqəli şə-
kildə fəaliyyət göstərməsi məlumdur. 
Məhz buna görə onun dünyanın müxtəlif 
ölkələrində açdığı “evləri” bağlayıblar 
və qovublar. Qurumun indiki məqamda 
Qarabağ ermənilərini siyahıya almaq-
da, sənədlərini, elektron məlumatlarını, 
telefonlarını qeydiyyatdan keçirməkdə 
məqsədi yardım adı altında onlardan həm 
Paşinyan hakimiyyətinə qarşı istifadə et-
mək, həm də bir qismini Ukraynanın iş-
ğal edilmiş ərazilərinə köçürərək, orada 
özünə dəstək yaratmaqdır. Eyni zamanda, 
guya, Qarabağdan qovulan ermənilərə 
sahib çıxmaqla, onlara Rusiyanın paspor-
tunu verərək himayədarlıq etməklə bun-
dan Azərbaycana təzyiq vasitəsi kimi ya-
rarlanmaq planı da ola bilər. 

Biz Moskvanın Xankəndidə konsul-
luq açmaq istəyinə düşməsini unutma-
mışıq. Konsulluğu kimin üçün və hansı 
məqsədlər üçün açmaq istəyirdilər" Bu 
suala indi də ağlabatan cavab vermək 
iqtidarında deyillər. Rusiya vətəndaşla-

rının yaşamadığı Xankəndidə konsul-
luğa nə ehtiyac vardı" Yəni, hiss olunur 
ki, Kreml bu gün də Azərbaycana təzyiq 
və təsir imkanlarını nəzərdən keçirmək-
lə məşğuldur. Bu zaman hətta Qarabağı 
könüllü tərk etmiş hayları öz vətəndaşları 
kimi qəbul etməyə hazırdır. Əls niyyət 
isə başqadır. Bəlkə düşünürlər ki, biz 
çar Rusiyasının Qafqaza hərbi basqınını, 
milyonlarla insanı bölgədən didərgin sa-
laraq, öldürərək özünün imperiya ambi-
siyalarını gerçəkləşdirdiyini unutmuşuq" 
İndi Moskva ermənilərə ürəyiyanan tərəf 
kimi çıxış etmək fikrinə düşüb" 

Bəli, biz bu gün ayıq olmalıyıq. Dü-
şünürəm ki, artıq hər şey, eləcə də bu 
proseslər nəzarətdədir. Moskvanın er-
mənilərdən Azərbaycana təzyiq vasitəsi 
kimi istifadə etmək planı baş tutmayacaq. 


